
UPRAVNI ODBOR

Broj: 1395/08

Banja Luka, 24.01.2008.

PREDSJEDNIŠTVU 

BOSNE I HERCEGOVINE

- putem generalnog Sekretarijata

Predmet: Problem stare devizne štednje u Bosni i Hercegovini 

Poštovana gospodo,

Shodno razgovorima koje smo imali 16. januara 2008. godine ovim dopisom Vam u sažetku dajemo osnovne informacije o Problemu stare devizne štednje u Bosni i Hercegovini.  
Udruženje 
Udruženja građana za povrat stare devizne štednje u Bosni i Hercegovini i dijaspori je udruženje sa najvećim brojem članova u Bosni i Hercegovini. Radi se o istinski multietničkom udruženju sa više desetina hiljada članova, građana Bosne i Hercegovine, pripadnika svih konstitutivnih naroda. Udruženje djeluje putem svojih ureda – podružnica na teritoriji cijele Bosne i Hercegovine, a ima za potrebe dijaspore urede i u inostranstvu (Njemačka, Srbija, Austrija, Francuska, Švajcarska, Švedska). Za razliku od najvećeg broja organizacionih oblika dijaspore, naše podružnice u inostranstvu su takođe multietične. Udruženje je upisano u Registar udruženja koji se vodi kod Ministarstva pravde Bosne i Hercegovine 2004. godine sa jednim jedinim ciljem: isplata stare devizne štednje građanima BiH u što kraćem roku nezavisno od toga u kojoj su banci ostavili svoje devize i gdje sada žive. 
Ovo Udruženje zastupa interese svojih članova kao i svih građana Bosne i Hercegovine koji su svoj novac, oko milijardu i pol evra, prije ratnih dešavanja na ovim prostorima položili na štednju u neku od banaka na prostoru Bosne i Hercegovine. Iako ni jedna banka nije bila ovlaštena da deponovani novac pozajmljuje i troši, devize su iščezle. 

Osnovni cilj djelovanja Udruženja je pravično obeštećenje vlasnika računa stare devizne štednje, sprečavanje zloupotreba i kažnjavanje odgovornih za pljačku stare devizne štednje, suzbijanje kriminala i korupcije uopšte, te pomoć najugroženijim štedišama kojima njihova štednja nije dostupna.

Udruženje se finansira isključivo prilozima članova. U više navrata smo se obraćali za pomoć institucijama Bosne i Hercegovine i entiteta i nikada nismo dobili ni jednog feninga.

Stara devizna štednja - pojam 
Starom deviznom štednjom u Bosni i Hercegovini i zemljama nastalim od republika ex Jugoslavije se naziva štednja koju su u devizama na računima komercijalnih banaka imali njeni građani prije tragičnih dešavanja početkom devedesetih godina prošlog vijeka.

Nesporna je činjenica da stara devizna štednja predstavlja imovinu.
Stara devizna štednja - način nastanka
Stara devizna štednja je nastala je tako što su od početka 90-tih godina komercijalne banke počela ograničavati mogućnost raspolaganja devizama koje su kod njih deponovane, da bi ubrzo apsolutno zabranile vlasnicima deviza da ih podižu sa svojih računa.  

Po važećim propisima iz 90-tih godina sve ekspoziture i filijale su morale devize položene na štednju dostaviti u osnovnu banku, a ove u centralnu banku republike u kojoj se nalazi sjedište te osnovne banke. U bankama se samo zadržavao tkz. blagajnički maksimum.

Postavlja se pitanje kako je nestalo oko 1.800.000.000,00 USA $? Sramna je istina da niko u post Dejtonskoj Bosni i Hercegovini nije do danas preduzeo ništa sa istinskom namjerom utvrđivanja stvarnog stanja. Ono što je rađeno ne može se smatrati ozbiljnim pokušajem istraživanja, niti je to pitanje istraženo. 

Očito je da su do toga doveli nezakoniti upadi u devizne rezerve bivše Socijalističke Federativne Republike Jugoslavije od strane država nastalih njenih raspadom. Neko je iz zgrade Centralne banke BiH, tadašnje Narodne banke BiH iznio vreće pune deviza. Neka istraživanja upućuju da su sredstva devizne štednje njenih građana vlasti u Bosni i Hercegovini koristile za nabavku oružja, municije i vojne opreme prije i u toku ratnih sukoba. Postoje određene indicije da se još uvijek na nekim računima u inostranstvu, otvorenim u vrijeme embarga na uvoz oružja, nalaze određena sredstava. Tragično i skandalozno je da nema odluka da se ta sredstva stare devizne štednje koriste, posude. Sve što je uzeto, uzeto je ilegalno i u tajnosti.
U udarnim vijestima nedavno je objavljeno da su pljačkaši Kargo skladišta aerodroma u Sarajevu odnijeli tri vreće novca tečke 48 kg. Stara devizna štednja je iznosila 6.000 (šest hiljada) vreća deviza koje su bile teške oko 10 (deset) tona. Ko je nažuljao leđa noseći te silne vreće iz trezora Narodne banke BiH? Kako je to moguće kada se mora evidentirati svako ko ulazi u trezor, jednako kao i svako unošenje ili iznošenje novca???
Stara devizna štednja - vrste 
U zavisnosti od činjenice u kojoj banci se nalazila stara devizna štednja u Bosni i Hercegovini, odnosno gdje je bilo sjedište osnovne banke, staru deviznu štednju dijelimo na nekoliko vrsta – kategorija.

U prvu grupu svrstava se stara devizna štednja koja se nalazima na računima ekspozitura i filijala banaka (Zagrebačka banka, Splitska Banka, Dubrovačka banka) u BiH, a koje su imale sjedište osnovnih banaka na teritoriji današnje Republike Hrvatske. Vlasnici ove stare devizne štednje su obeštećeni. Republika Hrvatska je digla kredit i vratila staru deviznu štednju svima koji su štedili u bankama čije su osnovne banke imale sjedište na njenoj teritoriji. To obeštećenje je uključilo i sve štediše iz BiH.  
U drugu grupu se svrstava stara devizna štednja koja se nalazila na računima ekspozitura i filijala Ljubljanske banke, čija je osnovna banka imala sjedište u Ljubljani. Radi se o štednji koja zaključno sa 31.12.1991. godine, iznosila 185.000.000,00 USA $ odnosi na štednju u Ljubljanskoj banci d.d. Ljubljana, bez kamata. Ljubljanska banka i Republika Slovenija su obeštetile vlasnike stare devizne štednje državljane Republike Slovenije. Pored štediša iz BiH, nisu obeštetili ni štediše iz ostalih republika nastalih raspadom bivše države (Hrvatske, Srbije, Crne Gore i Makedonije). Čak nisu obeštetili ni državljane BiH koji su štedili u ekspoziturama Ljubljanske banke u inostranstvu. U pitanju je čista diskriminacija. Ne dozvoljavaju pristup sudovima. Tužbe drže i svake pete godine traže neku dopunu. Pravdaju se da nije obaveza Ljubljanske banke i Republike Slovenije da vrate staru deviznu štednju, da je 1993. godine u Sarajevu osnovana Osnovna banka koja je preuzela sve obaveze ranijih ekspozitura i filijala itd. itd.  
U treću grupu spada stara devizna štednja koja se nalazima na računima ekspozitura i filijala Investbanake, čija je osnovna banka imala sjedište u Beogradu. Po osnovu štednje u Investicionoj banci – investbanci, Beograd štediše iz Bosne i Hercegovine potražuju iznos od 94.300.000,00 $. Radi se o stanju na dan 31.12.1991. godine bez kamata. Republika Srbija je obeštetila sve vlasnike stare devizne štednje, državljane tadašnje Republike Srbije i Crne Gore. Opravdanje za diskriminaciju štediša iz BiH nalaze u reciprocitetu, iako nije poznato da je bilo koji državljanin republike Srbije imao štednju u BiH. Ne dozvoljavaju pristup sudovima i u pitanju je čista disktriminacija. 
U četvrtu grupu spada stara devizna štednja koja se nalazima na računima ekspozitura i filijala, čije su osnovne banke imale sjedište u Bosni i Hercegovini. Po osnovu štednje u Privrednoj banci Sarajevo i Jugobanci Osnovna banka Sarajevo stare devizne štediše potražuju iznos od 2.458.000.000,00 KM (sve navedeno je osnovni dug bez kamata).
Stara devizna štednja - pravni okvir za povrat
Poštovana gospodo, podsjećamo Vas da su pet jednakih suverenih država nasljednica bivše SFRJ 29. juna 2001. godine u Beču potpisale, a kasnije i ratifikovale Sporazum o pitanjima sukcesije. Sporazumom o pitanjima sukcesije i to članom 1 Aneksa G države nasljednice su preuzela obavezu zaštite privatnog vlasništva i stečenih prava građana i drugih pravnih lica bivše SFRJ. Članom 2. stav 1. podstavom a) Aneksa G određeno je: ''Pravo na pokretnu i nepokretnu imovinu koja se nalazi u državi nasljednici  i na koju su građani ili druga pravna lica imali pravo 31. decembra 1990. godine će biti priznata, zaštićena i vraćena od strane te države u skladu sa uspostavljenim standardima i normama međunarodnog prava i neovisno od nacionalnosti, državljanstava mjesta boravka ili domicila tih osoba...'', a članom 2 stavom 1. podstavom b) Aneksa G je određeno: ''Svaki tobožnji prenos prava na pokretnu ili nepokretnu imovinu učinjen nakon 31. decembra 1990. godine i zaključen pod prisilom ili u suprotnosti sa podstavom (a) ovog člana će biti bespredmetan i nevažeći.''
Pored zaštite utvrđene Sporazumom o pitanjima sukcesije, staru deviznu štednju, odnosno prava vlasnika stare devizne štednje štiti Evropska konvencija i njeni protokoli. Tako član 1. Protokola br. 1 Konvencije glasi: ''Svako fizičko ili pravno lice ima pravo na spokojno uživanje svoje imovine. Niko neće biti lišen svoga vlasništva osim u slučaju javnog interesa i pod uslovima predviđenim zakonom i opštim principima međunarodnih zakona...''
Član 6. stav 1. Evropske konvencije u prvoj rečenici utvrđuje da: ''Prilikom utvrđivanja građanskih prava i obaveza ili osnovanosti bilo kakve krivične optužbe protiv njega, svako ima pravo na pravično suđenje i javnu raspravu u razmnom roku pred nezavisnim i nepristrasnim zakonom usnovljenim sudom.....''
Član 14. Evropske konvencije glasi: ''Uživanje prava i sloboda koje su priznate u ovoj Konvenciji osigurat će se bez diskriminacije na bilo kojoj osnovi kao što je spol, rasa, boja kože, jezik, vjeroispovjest, političko ili drugo mišljenje, nacionalno ili društveno porijeklo pripadnost nacionalnoj manjini, imovina, rođenje ili druga okolnost.''
Navedeni pravni okvir primjenjivali su pravosudni organi u Bosni i Hercegovini kao i Evropski sud za ljudska prava u Strazburu i donosili presude u korist vlasnika stare devizne štednje u svim slučajevima kada su predmeti do njih dolazili na rješavanje. Međutim vlast se u Bosni i Hercegovini štitila od vlasnika stare devizne štednje kršeći član 6. stav 1. Evropske konvencije tako što nadležni sudovi nisu primali tužbe ili nisu ništa po njima preduzimali. Posebno drastična situacija je u Federaciji BiH. Međutim, kada su tužbe uzimane u rad sudovi su donosili presude u korist vlasnika stare devizne štednje.
Dom za ljudska prava pri Ustavnom sudu BiH je u svojoj odluci CH/97/48 o staroj deviznoj štednji utvrdio da je Bosna i Hercegovina odgovorna za povrede člana 1. Protokola uz Evropske konvencije, a u odluci tri godine kasnije Dom za ljudska prava je utvrdio da je Bosna i Hercegovina odgovorna za nalaz rješenja za stare bankovne račune Ljubljanske banke itd. Kasnije je Komisija za ljudska prava obavezala Bosnu i Hercegovinu da donese zakon kojim će regulisati pitanje povrata stare devizne štednje. Evropski sud za ljudska prava u Strazburu je u četiri slučaja po aplikacijama vlasnika stare devizne štednje iz Bosne i Hercegovine presudio u njihovu korist i obavezao Bosnu i Hercegovinu da vlasnicima stare devizne štednje isplati više od 950.000,00 eura.  Evropski sud za ljudska prava je obračunavao i presuđivao ugovorenu kamatu do dana obustave upisa kamata u bankama  a nakon toga do same presude obručunavao je 3% te još po 4.000,00 eura naknade nematerijalne štete.  
Zakon o izmirenju obaveza po osnovu računa stare devizne štednje 
Vlasti u Bosni i Hercegovini nikada nisu iskreno prišli obavezi da obeštete vlasnike stare devizne štednje, nego su uporno nastojali da se kroz zakonska rješenja stvori okvir za bogaćenje pojedinaca zasnovano na prevari vlasnika stare devizne štednje. Posbno je žalosna činjenica da je  ponašanje Bosne i Hercegovine prema vlasnicima stare devizne štednje bilo inspiracija za republiku Sloveniju i Republiku Srbiju u diskriminaciji vlasnika stare devizne štednje iz Bosne i Hercegovine. 
Zakon je u dva navrata imao izmjene i dopune, ali je i dalje u suprotnosti sa Ustavom BiH, Evropskom konvencijom i sa pravdom i pravičnosti. Sasvim je izvjesno da će Ustavni sud BiH ocijeniti neustavnim veći dio navedenog zakona u postupku koji su pokrenuli gospoda Ivo Miro Jović i Nikola Špirić (Mislimo da je zloupotreba to što skoro godinu i po traje ovaj jednostavni postupak). Naime zakon ima neustavnu ’’verifikaciju’’ koju sasvim nepotrebno vode APIF-ovi, a ne banke, verifikaciju koja je eliminatorna za imovinsko pravo i toku čije provedbe se dešava veliki kriminal. Zakon je utvrdio rok od devet godina za povrat stare devizne štednje, što uz proteklih 18 je čist dokaz o sprečavanju spokojnog uživanja imovine. Zakon retroaktivno utvrđuje kamatu od 0,5 % što je nezabilježeno u istoriji prava. Starosna dob starih deviznih štediša se kreće od 63 do 90 godina ??? U zakonodavnoj proceduri nisu dobili podršku amandmani koji bi dali mogućnost da se stara devizna štednja isplaćuje u sljedećim oblicima: gradsko građevinsko zemljište, građevinske dozvole, stanovi i poslovni prostori u državnoj svojini, građevinski materijal, pa čak i neobrađeno poljoprivredno zemljište i drugo, uključujući lijekove i račune liječenja. Sve što se do sada radilo sa starom deviznom štednjom bio je čisti kriminal. Stara devizna štednja se otkupljivala od očajnika za 30 % i manje vrijednosti od nominalne. Uvjereni smo da se upravo to hoće uraditi i sa obveznicama koje se planiraju izdavati za staru deviznu štednju.

Jedan pokušaj da se Zakon o izmirenju obaveza po osnovu računa stare devizne štednje uvede u ustavni i pravni okvir usaglašen sa Evropskom konvencijom nije uspio, iako je Predstavnički dom 18.09.2006. godine bio usvojio dobre izmjene i dopune. Ovih dana je to svojim Prijedlogom Zakona o izmjenama i dopunama Zakona o izmirenju obaveza po osnovu računa stare devizne štednje pokušao uraditi uvaženi poslanik u Predstavničkom domu PS BiH Jerko Ivanković – Lijanović.Pozivali smo sve poslanike i delegate koji su položili zakletvu i obavezali se da će poštivati Ustav Bosne i Hercegovine, zakone Bosne i Hercegovine i ljudska prava građana Bosne i Hercegovine da to pokažu na djelu i da usvoje zakon i vrate poljuljano povjerenje u pravdu i institucije ove države. 

Zašto smo i protiv čega smo
verifikacija
Udruženje je jesno protiv verifikacije kako je ona regulisana postojećim zakonskim rješenjima. Naime, u pitanju je klasična konverzija koja se naziva verifikacijom. Najprije se imovina-imovinsko pravo pretvara u obligaciju - ugovorni odnos sa državom, a zatim devize pretvaraju u domaću valutu zemlje sa najvećim vanjskotrgovinskim deficitom u Evropi i sa rokom otplate od 9 godina. Pri svemu tome se vlasnici stare devizne štednje odriču od tužbe i pri tom nemaju nikakvih garancija za svoja potraživanja. Kao šlag na kolaču je činjenica da tkz. verifikaciju ne vrše banke kod kojih je stara devizna štednja deponovana ili banke njihove pravne sljednice, nego nekakve privatne kompanije APIF-ovi. O kakvim se kriminalnim gnijezdima radi uskoro će se saznati u sudskim postupcima. Stara devizna štednja je privatna imovina štediša i ne može biti ograničena nikakvim rokovima verifikacije. Takav stav je zauzeo i Ustavni sud BiH i to je razlog da sve poslove u vezi sa štednjom obavljaju poslovne banke, koje i inače to moraju raditi bilo kada, ne vezano za dospijeće potraživanja.
Udruženje prihvata verifikaciju kao sravnjivanje stanja koje se vrši u bankama, odnosno bankama pravnim sljednicama. Stanje štednje treba iskazati u eurima, odnosno ostaviti u valuti u kojoj je i bila, ako ta valuta postoji (dolari, funte, švic. franci itd.).   
kamata
Zakon kao nigdje u svijetu predviđa otpis ranije ugovorenih kamata. Ranije ugovorene kamate se moraju ispoštovati, jer nikada niko nije donio odluku o prestanku isplate stare devizne štednje i niko nikada nije poništio ugovore o kamatama. Kamata od 5% je primjerena situaciji sa štednjom, odnosno imovinom koja nije na raspolaganju vlasnicima oko 18 godina. Pljačka starih deviznih štediša je postala punoljetna.

Opšti je postulat prava da zakoni ne mogu djelovati unazad, odnosno imati retroaktivno djelovanje. Odredba kojom se unazad mijenjaju kamate je suprotna svim normama pozitivnog prava. Visina kamate se može mijenjati samo ubuduće od dana usvajanja zakona, a nikako unazad.

rok za povrat
Eksperti ekonomije i prava, domaći i strani, na naučnim osnovama dokazali da je ponuđeni rok isplate do 31.12.2012. godine kompromis između neupitnih obaveza Bosne i Hercegovine prema vlasnicima stare devizne štednje i njenih ekonomskih mogućnosti. Stare devizne štediše su dokazane patriote koje su u najtežim godinama ratnih sukoba putem donacija pomagale i učestvovali su u bezbroj humanitarnih akcija. Kraći rok za povrat ujedno znači i brže ulaganje i brže efekte poticaja i privatne inicijative, jer će ne mali broj vlasnika stare devizne štednje svoja sredstva plasirati i uložiti u privredu Bosne i Hercegovine.

obveznice

Tražili smo i sada tražimo da stare devizne štediše moraju imati mogućnost da starom deviznom štednjom plaćaju gradsko građevinsko zemljište, građevinske dozvole, stanove i poslovne prostore u državnoj svojini, građevinski materijal, pa čak plaćaju korištenje ili kupuju neobrađeno poljoprivredno zemljište, kupuju lijekove i plaćaju troškove liječenja. I ovo su mjere podsticanja privrednog razvoja i bržeg zapošljavanja i veoma brzo bi Bosna i Hercegovina osjetila pozitivne efekte ulaganja i razvoja zasnovanog na navedenim principima.

pomoć u aktivnostima za obeštećenje štediša Ljubljanske i Investbanke
Šokantno je i tragično da država Bosna i Hercegovina ne čini bilo šta kako bi istrajala na primjeni Sporazuma o pitanjima sukcesije i tako bilateralnim ili multiralnim diplomatskim aktivnostima pomogla vlasnicima stare devizne štednje da dođu u posjed svoje imovine.

Poštovana gospodo ovo je u najkraćem istina ili stvarno stanje kada je u pitanju stara devizna štednja. Postoji još na hiljade tragičnih sudbina ’’bogatih’’ kojima štednja nije dostupna, a prošli su i još prolaze sa svojim porodicama kroz stradanja, pogibije, invalidnost, izbjeglištva i deložacije, izgradnje i obnove. 

Jesmo li teroristi i jesmo li opasnost za državu ili je ova država opasnost za nas ??? 

Treba li na nas ići sa specijalcima i policijskim kordonima? Imamo još vrlo malo zdravlja i nešto života i pitamo se hoće li nam naša država i to uzeti???

Nadu ne gubimo, znali smo pošteno zaraditi i to će mo vratiti, ako nas hoćete podržati bićemo zahvalni.
Tražimo zajednički prijem kod sva tri člana Predsijedništva Bosne i Hercegovine da nas ubrzo primite u radnu posjetu 
S poštovanjem,





         

                
        Za Upravni odbor






               
                      PREDSJEDNIK 

 




                                              Svetozar Nišić 
Prilog:Obavještenje javnosti o Presudi Međunarodnog suda u Strayborgu od 18.12.2007.g

OBAVJEŠTENJE JAVNOSTI O PRESUDI MEĐUNARODNOG SUDA U STRAZBOURGU OD 18.12.2007.godine

Ti osobe su aplicirale tužbu protiv Bosne i Hercegovine.

1. Pejakovć Čedomir, rođen 1932.godine, sada živi u Bosni i Hercegovini

2. Dragmir Kusić, rođen 1942.godine, sada živi u Bosni i Hercegovini

3. Ružica Pejić, rođena 1942.godine, sada živi u Belgiji

Ove osobe su se žalile sudu zbog ne ispunjnja domaćih sudskih odluka po kojima je naređeno da im se isplati stara devizna štednja, koju su oni ostavili u Sarajevu, u bivšoj Jugoslaviji.

Sud u Strazburgu je pronašao, iako je sekcija 27 Zakon o staroj deviznoj štednji iz 2006.godine bila promijenjna, bili su amandmani, sud je pronašao da ovi amandmani nisu bili ipoštovani.

Sud je donio jednoglasno da u sva tri slučaja bilo je došlo do kršenja čl.6.i 1. a to se odnosi na Zakon o parničnom suđenju čl.1 protokola br. 1 (zaštita imovine). Sud prinaje da su imali novčani gubitak i sud im dodijeljuje:
1.   10.739,00 EURA aplkantu, Pejaković Čedomiru

2. 427.088,00 EURA aplikantu, Dragomir Kusić

3. 259.009,00 EURA aplikantu, Ružica Pejić

Svaki aplikant je dobio i 4.000.00 EURA za učinjenu novčanu štetu.

18.12.2007.  
UDRUŽENJE GRAĐANA ZA POVRAT STARE


DEVIZNE ŠTEDNJE  U BiH i DIJASPORI


RAIFFEISEN BANKA 		Sjedište: Banja Luka 78000 


ž.r. 1610450036820073  		I. G. Kovačića 139b                  


e-mail: � HYPERLINK "mailto:nnisic@spinter.net" �nnisic@spinter.net� 	          tel. 051/380-738


� HYPERLINK "http://www.starastednjabh.org/" �www.starastednjabh.org�                fax. 051/381-374 

